
Күлтегін 

жырлары

Қазақ əдебиеті тарихы қазақ халқының ерте 
замандардан бастап бүгінге дейін жасаған көркем 
əдебиет туындыларын толық қамтыды. Ежелгі 
дəуірдегі əдебиетіміз туралы айтқаңда, ең алдымен, екі 
мəселені айқын түсінуіміз керек. Біріншісі – біздің 
ежелгі дəуір əдебиетіміздің туындылары тек қазақ 
халқының ғана еншісі емес, олардың басқа түркі тектес 
халықтардың да əдебиетіне ортақ екендігі. Екіншісі – 
қазақ тілінде емес, ежелгі түркі тілінде жазылғандығы. 
Енді осы жайттарға түсінік бере кетейік.

Қазақ халқының құрылуына негіз болған ру-тайпалар ол 
замандарда қазіргі Қазақстанды, Орта Азияны, 
Оңтүстік–шығыс Сібірді, Орталық Азияны, Еділ бойын, 
Каспий жағалауларын  мекен еткен. Олар өзбек, қырғыз, 
əзірбайжан, түрікмен, ұйғыр, қарақалпақ, хакас, 
башқұрт, татар халықтарының төл құрамына енген 
ру-тайпалармен аралас өмір кешкен.

Күлтегін Құтлық 
(Елтеріс) қағанның 
екінші ұлы, Білге 
қағанның (Могилян) 
туған інісі. Шешесі 
Елбілге қатұн. Жеті 
жасында əкесі Құтлық 
(680-692 жж. билік 
құрған) қайтыс болады. 
Қаған тағына оның інісі 
Қапаған (692-716 жж.) 
отырады. Күлтегін мен 
Білге, Қапағанның інісі 
Бөгүні (716ж.) тақтан 
тайдырып, қағандық 
билікті Білге қолына 
(716-734жж.) алады.

Күлтегін жазуы —
ежелгі түркі жазба 
ескерткіші. 
Моңғолиядағы 
Қарабаласаған 
қаласының қираған 
орнынан солтүстікке 
қарай 40 км жерге, Орхон 
өзені бойындағы Эрдени 
Цзу монастырының (8 
ғасыр) жанына 
орнатылған. 
Ескерткіштің биіктігі 
3,15 м., ені 1,34, 
қалыңдығы 0,41 м.

